
ᐃᓄᐃᑦ ᑕᑯᓐᓈᒐᒃᓴᓕᕆᔨᖏᑦ, ᕌᔅ ᑕᕐᕆᔭᒐᒃᓴᓕᐅᖅᑎᖏᑦ, ᐊᒻᒪᓗ ᐋᑐᕙᐅᑉ ᓄᓇᓕᐅᔪᒥ ᑎᒥᖁᑎᖓᑦ ᐃᑲᔪᖅᑎᒌᓕᕐᓂᖏᑦ 

ᐋᖅᑭᒃᓱᐃᖃᑎᒌᖕᓂᐊᕐᓂᕐᒥ ᐃᓄᐃᑦ ᑐᖅᑯᐊᕆᔭᖁᑎᖏᑦ ("ᐃᓅᓯᕗᑦ") ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᑭᒃᑯᑐᐃᓐᓇᓄᑦ 

ᐅᓪᓗᒥ ᐊᒻᒪᓗ ᓯᕗᓂᕆᓂᐊᖅᑕᑦᑎᓐᓂ ᐃᓄᖃᑎᒌᒃᑐᓄᑦ  

 

ᓴᖅᑭᑕᐅᑲᐅᑎᒋᒋᐊᓖᑦ: ᔮᓄᐊᕆ 12, 2022  

ᐃᓄᐃᑦ ᑕᑯᓐᓈᒐᒃᓴᓕᕆᔨᖏᑦ (IBC), ᐃᑲᔪᖅᑕᐅᓪᓗᑎᒃ ᕌᔅ ᑕᕐᕆᔭᒐᒃᓴᓕᐅᖅᑎᖏᓂᑦ ᐊᒻᒪᓗ ᐋᑐᕙᐅᑉ ᓄᓇᓕᐅᔪᒥ 

ᑎᒥᖁᑎᖓᓂᑦ (OCF), ᐱᓕᕆᐊᖃᕆᐊᖅᓯᒪᓕᕐᑐᑦ ᐱᓕᕆᐊᖑᑲᐃᓐᓇᕐᓂᐊᖅᑐᓂᒃ ᐸᐸᑦᓯᓯᒪᓕᕈᑎᐅᓂᐊᖅᑐᓂᒃ ᐊᒻᒪᓗ 

ᖁᕝᕙᖅᑎᑦᓯᓯᒪᓕᕈᑎᐅᓂᐊᕐᓗᑎᒃ ᐃᓄᐃᑦ ᑕᓚᕕᓴᑎᒍᑦ ᑕᑯᓐᓈᒐᒃᓴᓕᐊᖑᓯᒪᔪᓂᒃ ᑐᖅᑯᐊᕆᔭᐅᔪᓂᑦ 

ᐊᑐᐃᓐᓇᐅᑎᑕᐅᓂᐊᕐᓗᑎᒃ ᒫᓐᓇᐅᔪᒥ ᑭᒃᑯᑐᐃᓐᓇᓄᑦ ᐊᒻᒪᓗ ᓯᕗᓂᕆᓂᐊᖅᑕᑦᑎᓐᓂ ᐃᓅᖃᑎᒌᓕᕈᒫᖅᑐᓄᑦ.   

 

ᑖᒃᑯᐊ ᐊᔾᔨᖃᕋᑎᒃ ᑭᒃᑯᑐᐃᓐᓇᓂᑦ, ᐃᓛᒃᑰᖓᔪᓂᑦ ᐊᒻᒪᓗ ᑮᓇᐅᔭᖁᑎᒃᓴᓂᒃ ᐱᑕᖃᖅᑎᑦᓯᔨᐅᕙᒃᑐᑦ 

ᐱᓕᕆᐊᖃᖃᑎᒌᖕᓂᖓᑦ ᐃᑲᔪᕈᑎᐅᓯᒪᓕᕐᓂᐊᕐᒪᑕ ᑐᖅᑯᐊᖃᕐᕕᖕᓄᐊᖅᑎᕆᓂᕐᒥ ᑕᒪᐃᓐᓂᒃ ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ 

(IBC) ᒫᓐᓇᐅᔪᒥ ᐊᒻᒪᓗ ᑐᖅᑯᐊᕆᔭᐅᓪᓗᑎᒃ ᑕᓚᕕᓴᒃᑰᕐᑐᒃᓴᑦ ᐱᓕᕆᐊᖑᓯᒪᔪᓂᒃ ᐃᓕᐅᖅᑲᖅᑕᐅᓯᒪᓕᖅᑐᓂᑦ ᐊᑕᐅᑦᓯᒥᑦ 

ᐊᑐᖅᐸᒃᑐᓄᑦ ᐃᖢᐊᖅᑐᓪᓗᑎᒃ ᐱᓕᕆᓂᖃᕐᕕᒃᑎᒍᑦ ᐱᔭᐅᓯᒪᓕᕈᓐᓇᖅᑎᑕᐅᓂᐊᖅᑐᓄᑦ. ᑕᕝᕙᓂ ᐃᓗᓕᕆᔭᐅᔪᑦ 

ᐊᑐᐃᓐᓇᐅᑎᑕᐅᓯᒪᓂᐊᖅᑐᑦ ᐊᔾᔨᒌᖖᒋᐅᖅᑐᓄᑦ ᐊᑐᖅᐸᒃᑐᓄᑦ ᐃᓚᖃᖅᑎᑕᐅᓗᑎᒃ ᑭᒃᑯᑐᐃᓐᓇᓂᒃ, ᖃᐅᔨᓴᖅᑎᓂᒃ, 

ᐃᓕᓐᓂᐊᕐᓂᓕᕆᓂᕐᒥ ᐃᖅᑲᓇᐃᔭᕐᕕᖕᓂᒃ, ᐃᓄᑐᖃᐃᑦ ᐃᒡᓗᖁᑎᖏᓐᓂᒃ, ᐊᒻᒪᓗ ᐃᓛᒃᑰᖓᓪᓗᑎᒃ 

ᑕᑯᓐᓈᒐᒃᓴᓕᐅᖅᑎᐅᕙᒃᑐᓂᒃ.  

 

IBC-ᑯᑦ ᑕᕐᕆᔭᒐᒃᓴᓕᐊᖑᓯᒪᔪᓂᒃ ᑐᖅᑯᐊᖃᕐᕕᖕᓃᑦᑐᖃᕐᒪᑕ ᐱᓕᕆᐊᖑᓯᒪᔪᓂᒃ ᐅᑭᐅᑦ 40-ᐅᓕᖅᑐᓄᑦ, 

ᐊᔾᔨᓕᐅᖅᑕᐅᓯᒪᓂᑯᓂᒃ ᐊᒻᒪᓗ ᑕᕐᕆᔭᒐᒃᓴᓕᐊᖑᓯᒪᔪᓂᒃ ᐃᓄᓐᓂᑦ, ᐃᓄᓐᓄᑦ ᑕᒪᐃᑎᒍᑦ ᐅᖃᐅᓯᕆᔭᐅᔪᑎᑑᖅᑐᓂᒃ 

ᐃᓄᒃᑐᑦ.   

 

“ᐅᕙᑦᑎᓐᓄᑦ ᑕᒪᓐᓇ ᐊᔾᔨᖃᖖᒋᑦᑑᓪᓗᓂ ᐱᓕᕆᓂᖃᕐᕕᒋᔪᓐᓇᕋᑦᑎᒍ ᐅᓂᒃᑳᒃᓴᕆᔭᕗᑦ ᑐᓴᖅᑕᐅᓯᒪᓕᖁᓪᓗᒋᑦ 

ᓯᓚᕐᔪᐊᕐᒥᐅᓕᒫᓄᑦ. ᑭᒃᑯᑐᐃᓐᓇᑦ ᑐᓴᐅᒪᓕᖅᑎᑕᐅᔪᓐᓇᕐᒪᑕ ᐃᓕᓐᓂᐊᕈᑎᒋᓗᒋᑦ ᐃᓄᐃᑦ ᐃᓅᓯᖓᓐᓂᒃ, 

ᐱᐅᓯᑐᖃᖓᓐᓂᒃ ᐊᒻᒪᓗ ᐅᖃᐅᓯᖓᓐᓂᒃ ᐅᕙᑦᑎᓐᓂᑦ, ᑐᓴᐅᒪᓕᖔᕆᐊᖃᕋᑎᒃ ᖃᐅᔨᓴᖅᑎᐅᔪᓂᑦ 

ᓄᓇᓕᑦᑎᓐᓄᐊᖅᓯᒪᕙᒃᑐᓂᒃ ᐊᑯᓂᐅᖖᒋᑦᑐᑯᓗᖕᒥᒃ," ᐅᖃᖅᖢᓂ ᒪᓃᑦᑐᖅ ᑖᒻᓴᓐ, ᐊᓪᓚᕕᖕᒥ ᐃᓱᒪᑕᕆᔭᐅᔪᖅ IBC-ᑯᓐᓂ. 

 

ᐱᓕᕆᐊᖑᑲᐃᓐᓇᖅᑐᒧᑦ ᑐᕌᕐᕕᒃᓴᖃᖅᑎᑕᐅᕗᑦ, ᑕᐃᔭᐅᓪᓗᓂ ᐱᓕᕆᐊᖅ "ᐃᓅᓯᕗᑦ," ᑕᒪᕐᒥᒃ ᐃᓄᐃᑦ 

ᑕᑯᓐᓈᒐᒃᓴᓕᕆᔨᖏᑕ (IBC) ᐃᓗᐊᓃᑦᑐᑦ ᐱᒋᐊᖅᑎᑕᐅᓚᐅᕐᓯᒪᕕᖓᓂᑦ ᑕᓚᕕᓴᑎᒍᑦ ᑕᑯᓐᓈᒐᒃᓴᖃᖅᑎᑦᓯᓂᐅᑉ 

ᐅᑭᐅᖅᑕᖅᑐᒥ (ᐅᑭᐅᖏᑦ 1970-ᐃᑦ ᐊᑐᖅᑎᓪᓗᒋᑦ) ᑭᖑᓪᓕᖅᐹᖏᓄᑦ ᑎᑭᓪᓗᒋᑦ ᐋᖅᑭᒃᒃᓱᐊᖑᓯᒪᕙᒃᑐᓂᑦ, 

ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᑭᒃᑯᑐᐃᓐᓇᓄᑦ ᐱᓕᕆᓂᖃᕐᕕᒃᓴᑎᒍᑦ ᐋᖅᑭᒃᓱᐊᖑᓯᒪᓗᑎᒃ, ᐊᑐᖅᐸᒃᑐᓂᑦ ᐊᑐᓕᕆᐊᒥᒃ 

ᐊᔪᕐᓇᖖᒋᑦᓯᐊᖅᑎᑕᐅᓗᑎᒃ.  

 

“ᐃᓅᓯᕗᑦ” ᐃᓚᖃᖅᑎᑕᐅᓂᐊᕐᒥᔪᑦ ᐱᓕᒻᒪᒃᓴᐃᕙᓐᓂᕐᓂᒃ ᐃᓄᖕᓂᒃ ᐊᒻᒪ ᓄᓇᖃᖅᑳᖅᓯᒪᔫᓇᑎᒃ ᒪᒃᑯᒃᑐᐃᑦ 

ᐱᓕᕆᐊᖃᖃᑎᒌᓕᕈᑎᒃᓴᖏᓂᒃ ᑐᖅᑯᐊᓄᑦ ᐃᓕᐅᖅᑲᐃᕙᓪᓕᐊᔨᐅᓂᕐᒥ ᐱᓕᕆᐊᒥᒃ. IBC-ᑯᑦ ᓴᓇᕐᕈᑎᓕᕆᓂᕐᒥ ᐊᒻᒪᓗ 

ᑕᕐᕆᔭᒐᒃᓴᓕᕆᓂᕐᒥ ᐃᖅᑲᓇᐃᔭᖅᑎᖏᑦ ᐱᓕᕆᔨᐅᓯᒪᓕᖅᐳᑦ ᐋᖅᑭᒃᓱᐃᔨᐅᓪᓗᑎᒃ ᐅᑭᐅᓄᑦ ᐊᒥᓲᓕᖅᑐᓄᑦ ᐊᒻᒪᓗ 

ᐊᖏᔪᐊᓗᖕᒥᒃ ᓴᓇᕐᕈᑎᓕᕆᓂᕐᒧᑦ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ ᖃᐅᔨᒪᓂᖃᖅᑑᓪᓗᑎᒃ ᐊᒥᖅᑲᕈᑎᒋᔪᓐᓇᖅᑕᒥᓐᓂᒃ. 

ᐱᓕᕆᐊᖃᑎᒌᒃᑎᑦ ᑖᒃᑯᓂᖓ ᐱᓕᕆᐊᖑᑲᐃᓐᓇᖅᑐᑎᒍᑦ ᒪᒃᑯᒃᑐᓂᒃ ᐱᓕᕆᔨᐅᓕᕈᒪᓗᑎᒃ ᐃᓱᒻᒥᖅᓯᒪᓕᖅᑎᑦᓯᔪᒪᕗᑦ 

ᐊᒻᒪᓗ ᓯᕗᒻᒧᒋᐊᖅᑎᑦᓯᔨᐅᓕᕆᐊᒥᒃ ᐊᑐᕐᓂᖃᖅᑐᓂᒃ ᐊᔪᖖᒋᑦᓯᐊᓕᕈᑎᒋᓗᒋᓪᓗ ᐃᑲᔪᕈᑎᐅᓕᕈᒫᖅᑐᓂᒃ ᓯᕗᓂᕐᒥ 

ᐃᖅᑲᓇᐃᔮᒃᓴᒥᓐᓂᒃ ᐱᓯᒪᓕᕋᓱᒃᑎᓪᓗᒋᑦ. ᓄᓇᖃᖅᑳᖅᓯᒪᔫᓇᑎᒃᓕ ᐃᓕᓐᓂᐊᖅᑐᓄᑦ, ᑖᒃᑯᐊ ᐱᓕᕆᐊᖑᑲᐃᓐᓇᖅᑐᑦ 

ᒪᑐᐃᖅᓯᕝᕕᐅᓯᒪᓕᖁᕙᕗᑦ ᓄᑖᓪᓚᕆᐅᔪᑎᒍᑦ ᖃᐅᔨᓴᕐᓂᖃᕐᕕᒋᔪᓐᓇᓕᕋᔭᖅᑕᖏᓐᓄᑦ. ᑕᑯᓐᓈᖅᐸᒃᓗᒋᑦ ᐊᒻᒪᓗ 

ᑐᓵᕙᒡᓗᒋᑦ ᐊᒥᓱᒻᒪᕆᐅᔪᑦ ᐅᓂᒃᑳᕆᔭᐅᔪᓂᒃ ᐊᒻᒪᓗ ᐱᐅᓪᓚᕆᒃᑑᓪᓗᑎᒃ ᑕᑯᔭᒃᓴᐅᔪᓂᒃ ᐃᓄᐃᑦ ᐃᓅᓯᖏᓐᓂᑦ, ᓇᖕᒥᓂᖅ 

ᐊᖏᓂᖅᓴᐅᔪᒥᒃ ᑐᑭᓯᐅᒪᓕᕈᑎᒋᓇᔭᕐᒪᒋᑦ ᐱᐅᓯᑐᖃᖓᓐᓂᒃ ᐊᒻᒪᓗ ᐅᖃᐅᓯᖓᓐᓂᒃ ᐊᒻᒪᓗ ᓯᕗᒻᒧᒋᐊᕈᑎᒋᓯᒪᓕᕐᓗᒋᑦ 

ᓱᓕᑦᓯᐊᖅᑐᓄᑦ ᐊᒻᒪᓗ ᓴᐃᒻᒪᖃᑎᒌᒃᓯᒪᓕᕋᔭᕐᓂᕐᓄᑦ.  

 

ᐊᔾᔨᒌᒃᑐᒥᒃ ᐃᓱᒪᖃᖅᑑᓪᓗᑎᒃ ᑲᑐᔾᔨᖃᑎᒌᖑᔪᑦ ᑲᑎᓐᓂᖃᕌᖓᑕ ᐱᐅᓯᒋᐊᖅᑎᑦᑎᓯᒪᓕᕈᒪᓪᓗᑎᒃ ᐃᓅᖃᑎᒌᒃᑐᓕᕆᓂᕐᓄᑦ 

ᐱᓕᕆᐊᓂᒃ, ᐱᓕᕆᐊᖑᓕᕈᓐᓇᕋᔭᖅᑐᑦ ᐊᒥᓱᒻᒪᕆᐅᕙᒻᒪᑕ. ᑖᒃᑯᐊ ᐱᓕᕆᐊᖑᑲᐃᓐᓇᖅᑐᑦ ᐱᓕᕆᐊᖃᓕᕈᑎᐅᕗᑦ ᐊᒻᓱᓂᑦ 

ᐃᓱᒪᓕᐅᕈᑎᐅᓯᒪᓕᓚᐅᖅᑐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᕐᔪᐊᖏᓐᓂᑦ ᐃᓚᖃᖅᓱᒋᑦ ᑭᖑᓪᓕᖅᐹᓂᒃ 

ᐅᓂᒃᑳᓕᐊᕆᔭᐅᓯᒪᔪᓄᑦ ᑲᓇᑕᒥ ᑐᑭᓯᓂᐊᕈᑎᓕᕆᓂᕐᓄᑦ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᐃᑦ 

ᐊᕐᓇᖏᑦ ᒻᒪᓗ ᓂᕕᐊᖅᓯᐊᖏᑦ. ᓲᕐᓗ ᐃᓚᖓ 13 ᐅᖃᖅᓯᒪᒻᒪᑕ, "ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖃᖅᐳᑦ 

ᐆᒻᒪᖅᑎᑦᓯᒋᐊᕈᓐᓇᕐᓂᕐᒥᒃ, ᐊᑐᕈᓐᓇᕐᓂᕐᒥᒃ, ᐋᖅᑭᒃᓱᐃᔪᓐᓇᕐᓂᕐᒥᒃ ᐊᒻᒪᓗ ᑐᓂᓯᓯᒪᓕᕈᓐᓇᕐᓂᕐᒥᒃ ᓯᕗᓂᕐᒥ 

ᐃᓅᖃᑎᒌᓕᕈᒫᖅᑐᓄᑦ ᐊᑐᖅᓯᒪᔭᐅᔪᓂᒃ, ᐅᖃᐅᓯᖏᓂᒃ, ᐅᓂᒃᑳᕆᔭᐅᕙᒃᑐᑐᖃᓂᒃ, ᐃᓱᒪᔾᔪᓯᕐᓂᒃ, ᑎᑎᕋᐅᓯᕐᓂᒃ ᐊᒻᒪᓗ 

ᐅᖃᓕᒫᒐᓕᐊᖑᕙᒃᑐᓂᒃ... ".  

 

“ᕌᔅ ᑕᕐᕆᔭᒐᒃᓴᓕᐅᖅᑎᖏᑦ ᓴᕆᒪᕈᓱᓪᓚᕆᒃᐳᑦ ᐃᑲᔪᖅᑎᐅᓕᕆᐊᒥᓐᓂᒃ ᑖᒃᑯᓂᖓ ᐱᐅᓯᑐᖃᕆᔭᐅᔪᓄᑦ 

ᐊᑐᕐᓂᖃᓪᓚᕆᒃᑑᓪᓗᑎᒃ ᐱᓕᕆᐊᖑᑲᐃᓐᓇᖅᑐᓄᑦ," ᐅᖃᓚᐅᕐᐳᖅ ᐊᓪᓚᕕᖕᒥ ᐃᓱᒪᑕᒻᒪᕆᖓᑦ ᑕᐃᕕᑦ ᕌᔅ. "ᐱᔾᔪᑎᒋᓪᓗᒍ 

ᓯᕗᓕᖅᒋᔭᐅᓪᓗᑕ ᑲᓇᑕᒥᐅᓂ ᓴᓇᕙᓪᓕᐊᔪᓕᕆᓂᕐᒥ ᑲᒻᐸᓂᐅᔪᑦ ᐋᖅᑭᒋᐊᕈᑎᒃᓴᓂᒃ ᐊᒻᒪᓗ ᐱᔨᑦᓯᕋᕈᑎᒃᓴᓂᒃ 

ᐱᑕᖃᓕᖅᑎᑦᓯᔨᐅᕙᓐᓂᕐᓄᑦ ᑕᓚᕕᓴᑎᒍᑦ ᓴᓇᕝᕕᐅᔪᓄᑦ ᐊᒻᒪᓗ ᐊᓯᖏᓐᓄᑦ ᓂᐅᕕᖅᐸᒃᑐᓄᑦ ᓯᓚᕐᔪᐊᓕᒫᒥ, ᕌᔅ 

ᐅᔾᔨᕈᓱᓗᐊᕐᒪᑦ ᐃᓄᐃᑦ ᐊᒻᒪᓗ ᐊᓯᖏᑕ ᓄᓇᖃᖅᑳᖅᓯᒪᔪᓂ ᐃᓅᖃᒌᒃᑐᐃᑦ ᐱᓕᕆᐊᖃᖅᑎᐅᔫᓂᖏᑦᑕ ᓄᓇᕐᔪᐊᑦᑎᓐᓂ 

ᐊᑐᖅᑕᐅᓯᒪᔪᓄᑦ. ᐊᒥᖅᑲᕈᑎᖃᕐᓂᕐᒥᒃᑎᒍᑦ ᐊᔾᔨᓕᐅᖅᑕᐅᓯᒪᔪᖁᑎᒥᓐᓂᒃ, ᓂᐱᒥᓐᓂᒃ ᐊᒻᒪᓗ ᐅᓂᒃᑳᖅᑐᐊᒃᓴᒥᓐᓂᒃ 

ᐅᕙᑦᑎᓐᓄᑦ ᐃᑲᔪᕈᑎᐅᓯᒪᓕᕐᓂᐊᖅᑐᑦ ᐱᐅᓂᖅᓴᑎᒍᑦ ᑐᑭᓯᐅᒪᓕᕈᓐᓇᖁᓪᓗᑕ ᐊᒥᓱᐃᓕᖓᔫᓂᖏᓐᓂᒃ ᐊᒻᒪᓗ ᐃᓛᓐᓂᒃᑯᑦ 

ᐊᒃᓱᕈᕐᓇᖅᑐᒃᑰᕐᓯᒪᔪᕕᓂᐅᓪᓗᑕ ᓇᑭᖖᒑᖅᓯᒪᓂᕕᓂᑦᑎᓐᓂᒃ, ᐊᒻᒪᓗ ᐱᓕᕆᓂᖃᓕᕆᐊᖅᑎᓪᓗᑕ ᐊᖏᓂᖅᓴᐅᔪᒥᒃ 

ᐃᓚᐅᑎᑦᑎᓂᖃᓕᕐᓂᒃᓴᑦᑎᓐᓄᑦ ᐊᒻᒪᓗ ᓴᐃᒪᖃᑎᒌᑦᓯᐊᖅᑑᓗᑎᒃ ᓯᕗᓂᒃᓴᖃᓕᖅᑎᑦᓯᓯᒪᓂᕐᒧᑦ."   

 

ᐃᓄᐃᑦ ᑕᑯᓐᓈᒐᒃᓴᓕᕆᔨᖏᑦ (IBC) ᐃᓕᑕᖅᓯᓯᒪᔪᒪᒻᒥᔪᑦ ᐊᖏᔪᐊᓗᖕᒥᒃ ᐃᑲᔪᖅᑎᐅᓯᒪᔪᓄᑦ ᑐᖅᑲᐊᕆᔭᐅᔪᓕᕆᓂᕐᓄᑦ 

ᐱᓕᕆᐊᖃᖅᓯᒪᓂᖏᓐᓄᑦ ᐊᒻᒪᓗ ᑕᓚᕕᓴᑎᒎᖅᑎᑕᐅᔪᒃᓴᐅᓪᓗᑎᒃ ᐋᖅᑭᒃᓱᐃᓯᒪᓂᐅᔪᓄᑦ ᓄᓇᕗᑦ ᒐᕙᒪᖓᑕ, 

ᐱᐅᓯᑐᖃᓕᕆᔨᖏᓂᑦ ᐊᒻᒪᓗ ᐃᑦᓴᕐᓂᑕᑐᖃᓕᕆᔨᖏᓐᓂᑦ, ᓄᓇᖃᖅᑳᖅᓯᒪᔪᐃᑦ ᐅᖃᐅᓯᓕᕆᓂᕐᒥ ᐊᒻᒪᓗ 

ᐱᐅᓯᑐᖃᓕᕆᓂᕐᒥ ᐱᓕᕆᐊᖓᓐᓄᑦ, ᐅᖃᓕᒫᕐᕕᓕᕆᓂᖅ ᐊᒻᒪᓗ ᑐᖅᑯᐊᕆᔭᐅᔪᓕᕆᔨᒃᑯᑦ ᑲᓇᑕᒥ ᐊᒻᒪᓗ ᓄᓇᕗᑦ 

ᑐᖖᒐᕕᒃ ᑎᒥᖓᓐᓂᑦ.   

 

ᐋᑐᕙᐅᑉ ᓄᓇᓕᐅᔪᒥ ᑎᒥᖁᑎᖓᓂ (OCF) ᐊᖏᔪᖅᑳᖓᑦ ᒫᕐᑰ ᐸᒐᓂ ᐅᖃᐅᓯᖃᓚᐅᕐᐳᖅ ᐋᑐᕙᐅᑉ ᓄᓇᓕᐸᐅᔭᖓ 

ᓄᓇᒋᔭᐅᒻᒪᑦ ᐃᓄᒋᐊᖕᓂᖅᐸᐅᓪᓗᑎᒃ ᐃᓄᖕᓂᑦ ᓄᓇᕗᑦ ᓯᓚᑖᓂᕐᒥᐅᑕᐅᔪᓂᑦ ᑕᐃᒪᓗ ᐊᒥᓱᓂᒃ ᐱᔾᔪᑎᖃᕈᑎᐅᓂᖓᑕ   

OCF-ᑯᑦ ᖁᕕᐊᒋᔭᖃᑦᑎᐊᕐᓂᖓᑕ ᐃᑲᔪᖅᑎᐅᓕᕆᐊᒥᓐᓄᑦ. "ᑖᒃᑯᐊ ᐱᓕᕆᐊᖑᑲᐃᓐᓇᖅᑐᑦ ᐃᑲᔪᕈᑎᐅᓯᒪᓕᕐᓂᐊᖅᑐᑦ 

ᐱᓕᕆᓂᖃᕈᓐᓇᕐᓂᖏᓂᒃ ᐱᐅᓯᑐᖃᓕᕆᓂᕐᒥ ᐊᑦᑕᑕᖅᓯᒪᓕᕐᓂᐅᔪᓄᑦ ᐊᒻᒪᓗ ᐃᑲᔪᖅᑐᐃᔾᔪᑎᐅᓯᒪᓕᕐᓗᑎᒃ ᐊᖏᓂᖅᓴᒥᒃ 

ᖃᐅᔨᒪᓂᕆᔭᐅᔪᓄᑦ ᐊᒻᒪᓗ ᐱᐅᒃᓴᑦᓯᐊᕐᓂᐅᔪᓄᑦ ᑕᒪᑦᑕᐅᓪᓗᑕ ᓄᓇᓕᐸᐅᔭᕆᔭᐅᔪᑉ ᓄᓇᒋᔭᐅᓕᕈᓐᓇᕐᓂᖓᓄᑦ ᐃᓄᖕᓂᑦ 

ᑕᒫᓂᕐᒥᐅᖑᔪᓄᑦ", ᐅᖃᖅᓱᓂ ᐸᒐᓂ. "ᑕᒪᓐᓇ ᓇᓗᓇᐃᖅᓯᔾᔪᑎᐅᒻᒥᔪᖅ ᐱᓕᕆᓂᖃᕐᕕᐅᓕᕈᓐᓇᕐᓂᖓᓂᒃ ᑭᒃᑯᑐᐃᓐᓇᓂᑦ, 

ᐃᓛᒃᑰᖓᔪᓂᑦ, ᐊᒻᒪᓗ ᑮᓇᐅᔭᖁᑎᖃᖅᑎᑦᓯᔨᐅᕙᒃᑐᑦ ᐃᑲᔪᖅᑎᒌᒃᓗᑎᒃ ᐱᓕᕆᓂᖃᕈᓐᓇᕐᓂᖏᑕ 

ᓯᕗᓂᒃᓴᕆᓂᐊᖅᑕᖓᓐᓄᑦ ᐊᑐᕐᓂᖃᑦᓯᐊᕐᓂᐊᖅᑐᑎᒍᑦ ᑭᒃᑯᓕᒫᓄᑦ".   

 

ᑖᒃᑯᓄᖓ ᑐᓴᖅᑎᑦᓯᔾᔪᑎᓄᑦ ᑐᓴᖅᑎᑕᐅᒋᐊᒃᑲᓐᓂᕈᒪᔪᖃᖅᐸᑦ ᐅᕝᕙᓘᓐᓃᑦ ᐅᖃᖃᑎᖃᕈᒪᒃᐸᑦ ᐱᔾᔪᑎᒋᓪᓗᒋᑦ "ᐃᓅᓯᕗᑦ" 

ᐱᓕᕆᐊᖑᑲᐃᓐᓇᖅᑐᓄᑦ ᖃᐅᔨᒋᐊᕐᕕᖃᕈᓐᓇᖅᐳᑦ ᑭᐊᕆᓐ ᐳᕆᓐᑎᔅ, IBC-ᑯᓐᓂ ᐃᓗᓕᕆᔭᐅᔪᓄᑦ 

ᐱᓕᕆᖃᑎᒌᒃᑎᓄᑦ ᑐᓴᒐᒃᓴᒃᑲᓐᓃᑦ:  

ᐃᓄᐃᑦ ᑕᑯᓐᓈᒐᒃᓴᓕᕆᔨᖏᑦ ᑕᕐᕆᔭᒐᒃᓴᓕᐅᖃᑦᑕᖅᓯᒪᓕᖅᑐᑦ ᐃᓕᑕᕆᔭᐅᔾᔪᑎᑖᕈᑕᐅᓪᓗᑎᒃ 

ᐋᖅᑭᒃᓱᐃᖃᑦᑕᖅᓯᒪᓂᖏᓐᓄᑦ ᐃᓄᐃᑦ ᐃᓄᓐᓄᑦ ᑐᕌᖓᑎᑕᐅᔪᓂᒃ ᐊᒻᒪᓗ "ᐅᑭᐅᖅᑕᖅᑐᒧᑦ ᑕᑯᓐᓇᕐᕕᖃᖅᑎᑦᓯᓯᒪᓪᓗᑎᒃ" 

40-ᐅᓕᖅᑐᓄᑦ ᐅᑭᐅᓄᑦ. ᑲᑐᔾᔨᖃᑎᒌᖑᔪᑦ ᑲᒪᒋᔭᖃᖅᑎᐅᕗᑦ ᑲᑎᖅᓱᐊᖑᓯᒪᓕᖅᑐᓂᒃ 40-ᓗᐊᓄᑦ ᐅᑭᐅᓄᑦ 

ᐃᑉᓕᕐᓇᖅᑐᒻᒪᕆᐅᓪᓗᑎᒃ ᐊᑐᖅᑕᐅᓯᒪᔪᓂᒃ ᐊᔾᔨᓕᐅᖅᑕᐅᓯᒪᔪᑐᖃᕐᓂᒃ ᐊᒻᒪᓗ ᑕᕐᕆᔭᒐᒃᓴᓕᐊᖑᓯᒪᔪᓂᒃ. ᐃᓚᖃᖅᑐᑦ 

9,000-ᓗᐊᓂᒃ ᐃᑲᕐᕋᓄᑦ ᐊᔾᔨᓕᐅᖅᑕᐅᓯᒪᔪᓂᒃ ᐊᒻᒪᓗ ᐱᔭᕇᖅᑕᐅᓯᒪᓪᓗᑎᒃ ᐱᓕᕆᐊᖑᓯᒪᔪᓂᒃ ᑮᓇᐅᔭᑎᒍᑦ 

ᐊᑭᓪᓗᐊᖃᕋᔭᖅᑐᓂᒃ $60-ᒥᓕᐊᓐᑖᓚᓂᒃ. ᑕᒪᒃᑯᐊ ᐱᓕᕆᐊᖑᓯᒪᔪᑦ ᑮᓇᐅᔭᖁᑎᖃᖅᑎᑕᐅᓯᒪᕗᑦ ᐊᔾᔨᒌᖖᒋᐅᖅᑐᓂᑦ 

ᒐᕙᒪᐅᔪᓂᑦ, ᐱᓕᕆᕝᕕᐅᔪᓂᑦ ᐊᒻᒪᓗ ᐊᒥᓱᐃᓕᖓᓪᓗᑎᒃ ᑲᑐᔾᔨᖃᑎᒌᖑᔪᓂᑦ ᐃᑲᔪᖅᑐᐃᓂᖃᖅᐸᒃᑐᓂᒃ ᐊᒻᒪᓗ 

ᐅᒃᐱᕈᓱᒃᑐᓂᒃ ᐊᑐᕐᓂᖃᒻᒪᕆᒃᑐᑎᒍᑦ ᐃᓄᐃᑦ ᑕᑯᓐᓈᒐᒃᓴᓕᕆᔨᖏᑕ  (IBC) ᐱᓕᕆᐊᕆᕙᒃᑕᖏᓂᒃ 

ᓇᓗᓇᐃᖅᑕᐅᓯᒪᔾᔪᑎᑎᒍᑦ ᓴᖅᑭᑕᐅᓯᒪᓪᓗᑎᒃ ᓴᖅᑮᓯᒪᓕᕈᓐᓇᑦᓯᐊᖅᑑᓂᖏᓐᓄᑦ ᐊᒻᒪᓗ ᐊᑐᕐᓂᖃᒻᒪᕆᒃᑐᒍᑦ 

ᐱᓕᕆᓂᖃᕈᓐᓇᕐᓂᖏᓂᒃ ᑮᓇᐅᔭᖁᑎᒃᓴᖏᑦ ᐊᒥᓲᖖᒋᑉᐸᒃᑲᓗᐊᖅᑎᓪᓗᒋᑦ. ᐅᓪᓗᒥᐅᔪᒥ, IBC-ᑯᑦ 

ᐱᓕᕆᐊᖃᓕᖅᓯᒪᓕᖅᐳᑦ ᐋᖅᑭᒃᓱᐃᕙᓪᓕᐊᓂᕐᒥᒃ, ᐅᐊᔭᒨᖅᑐᑎᒍᑦ ᐋᖅᑭᒃᓱᐃᕙᓪᓕᐊᓪᓗᑎᒃ ᐊᒻᒪᓗ 

ᑎᑎᕋᖅᑕᐅᓯᒪᓕᕆᐊᖅᖢᒋᑦ ᑕᒪᕐᒥᒃ ᐊᔾᔨᓕᐅᖅᑕᐅᓯᒪᔪᖁᑏᑦ ᐊᑐᐃᓐᓇᐅᓕᖅᑎᑕᐅᓂᐊᕐᒪᑕ ᐃᖅᑲᓇᐃᔭᖅᑎᑦᑎᓐᓄᑦ, 

ᖃᐅᔨᓴᐃᔨᓄᑦ ᐊᒻᒪᓗ ᓯᓚᑦᑐᖅᓴᖅᕕᖕᓂ ᓴᓇᕝᕕᐅᔪᓄᑦ ᐊᒻᒪᓗ ᑭᒃᑯᑐᐃᓐᓇᓄᑦ ᓯᓚᕐᔪᐊᓕᒫᒥ.   

 

ᕌᔅ ᑕᕐᕆᔭᒐᒃᓴᓕᐅᖅᑎᖏᑦ ᐅᐊᔭᒨᖅᑐᑎᒎᖅᑎᑦᓯᔨᐅᕙᒃᑐᑦ ᐅᐸᒍᑎᓯᒪᓪᓗᑎᒃ ᑕᕐᕆᔭᒐᒃᓴᓕᐊᖑᕙᓪᓕᐊᕙᒃᑐᓂᒃ 

ᐊᒥᓱᕐᔪᐊᒻᒪᕆᐊᓗᓐᓂᑦ ᓯᓚᕐᔪᐊᕐᒥᐅᓂᑦ ᖃᐅᑕᒫᑦ ᑕᑯᓐᓈᖅᐸᒃᑐᓄᑦ ᐊᑐᖅᐸᒃᓱᑎᒃ ᓴ=ᕕᐅᔪᒥ ᐊᔾᔨᒌᖖᒋᐅᖅᑐᑎᒍᑦ 

ᐊᒃᑐᐃᓯᒪᓂᖃᕈᑎᓂᒃ, ᖁᑦᑎᖕᓂᖅᐸᐅᔪᑎᒍᑦ ᐋᖅᑮᒋᐊᕈᑎᐅᕙᒃᑐᓂᒃ ᐊᒻᒪᓗ ᐱᔨᑦᓯᕋᕈᑎᒃᓴᓂᒃ. ᕌᔅ 

ᐊᔪᕐᓇᕈᖕᓃᖅᑎᑦᓯᔨᐅᕙᒃᐳᑦ ᐋᖅᑭᐅᒪᓕᖅᑎᑦᓯᒋᐊᒧᑦ ᐃᒃᐱᖕᓇᑦᓯᐊᖅᑐᓂᒃ ᑐᓴᒐᒃᓴᓕᕆᔨᐅᓂᕐᒧᑦ, ᓯᓚᐅᑉ ᖃᓄᐃᓐᓂᖓᓄᑦ 

ᐊᒻᒪᓗ ᐱᖖᒍᐊᖅᑐᓄᑦ ᑕᑯᓐᓈᒐᒃᓴᓕᐅᖅᑎᐅᕙᓐᓂᕐᓄᑦ, ᑕᑯᔪᒥᓇᖅᑑᑎᓂᒃ ᐃᓗᓕᖃᖅᑎᑦᓯᕙᒃᑐᑦ ᐱᖖᒍᐊᕐᕕᐊᓗᖕᒥᑦ 

ᑕᑯᓐᓈᕈᑎᑎᒎᖅᑐᓂᒃ, ᐱᖖᒍᐊᖅᑐᓂᒃ ᑕᑯᓐᓈᒐᒃᓴᓕᐊᖑᓯᒪᔪᓂᒃ ᐊᒻᒪᓗ ᑎᑕᒃᑎᑦ ᑕᑯᔭᖅᑐᒐᐅᓯᒪᓂᖃᖅᐸᒃᑎᓪᓗᒋᑦ, 

ᐃᓕᓐᓂᐊᕐᓂᓕᕆᓂᕐᒥ ᓴᓇᕝᕕᐅᔪᓄᑦ, ᒪᓕᒐᖁᑎᓕᕆᔨᒃᑯᑦ ᑲᑎᒪᓂᖏᓐᓂᑦ, ᐱᓕᕆᕝᕕᖃᖅᑎᑦ ᓴᖅᑮᓯᒪᓕᕈᑎᖏᓐᓂᒃ 

ᐊᒻᒪᓗ ᐃᔾᔪᐊᕈᒥᓇᖅᑑᑎᐅᓪᓗᑎᒃ ᑕᑯᔭᒃᓴᖃᖅᑎᑦᓯᕙᒃᓱᑎᒃ ᑐᒃᓯᐊᕐᕕᖕᓂ.    

 

ᕌᔅ ᐋᖅᑭᒋᐊᕈᑎᒃᓴᓕᐅᖅᐸᓐᓂᖏᑦ ᐱᐅᒋᔭᐅᓪᓚᕆᖃᑦᑕᖅᓯᒪᕗᑦ ᑕᑯᓐᓈᖅᐸᒃᑐᓂᑦ ᐊᒻᒪᓗ ᓂᐅᕝᕈᑎᖃᖃᑦᑕᕐᓂᓕᕆᓂᕐᒥ 

ᐱᓕᕆᐊᖃᖃᑎᒋᔭᐅᔪᓂᑦ BBC World-ᑯᓐᓂᑦ (ᐲᐲᓰ ᓯᓚᕐᔪᐊᓕᒫᒥ), Eurosport-ᑯᓐᓂᑦ (ᔨᐅᕈᓯᐳᐊᑦ), SKY-ᑯᓐᓂᑦ 

(ᓯᑲᐃ), Yahoo! Finance-ᑯᓐᓂᑦ (ᔮᕼᐆ, ᑮᓇᐅᔭᓕᕆᔨᖏᓐᓂᑦ), ᐊᒻᒪᓗ ᓯᓚᕐᔪᐊᕐᒥ ᐅᐊᔭᒨᖅᑐᑎᒍᑦ 

ᐱᓕᕆᕝᕕᒃᓴᖃᖅᑎᓂᑦ ᑕᐃᔭᐅᓪᓗᑎᒃ ESL-ᓂᒃ. ᕌᔅ ᐱᑕᖃᖅᑎᑦᓯᔨᐅᕙᒃᑐᑦ ᐅᐃᒪᓇᕈᖕᓃᖅᑎᑕᐅᓯᒪᓪᓗᑎᒃ 

ᐊᔾᔨᒌᖖᒋᐅᖅᑑᑎᓂᒃ ᓴᓇᐅᒐᓕᐊᖑᕙᒃᑐᓂᒃ ᐊᒻᒪᓗ ᐱᔨᑦᓯᕋᕈᑎᒃᓴᓂᒃ ᐃᓚᖃᖅᑎᑕᐅᓪᓗᑎᒃ ᐊᔾᔨᓕᐅᕈᑎᓂᒃ, ᑕᕝᕙᓃᑦᓱᑎᒃ 

ᐊᔾᔨᓕᐅᖅᑕᐅᕙᓪᓕᐊᔪᓄᑦ ᑎᑎᕋᐅᔭᕈᑎᓂᒃ, ᐋᖅᑭᒃᓱᐊᖑᕙᓪᓕᐊᔪᓄᑦ ᐊᓯᔾᔩᔾᔪᑎᓂᒃ, ᐅᐊᔭᒨᖅᑐᑦ ᐊᔾᔨᓕᐅᕈᑎᓕᕆᔾᔪᑎᓂᒃ, 

ᑲᑎᑎᖅᑕᐅᓯᒪᓪᓗᑎᒃ ᐅᐸᒍᑎᓯᒪᔪᓄᑦ/ᐅᐊᔭᒨᖅᑐᑎᒍᑦ ᐊᔾᔨᓕᐅᖅᑕᐅᕕᓐᓂᒃ, ᑕᕐᕆᔭᒃᒐᒃᓴᓕᕆᔾᔪᑎᓂᒃ, ᐱᓕᕆᕝᕕᓐᓂᒃ 

ᐊᒻᒪᓗ ᐅᐊᔭᒨᖅᑐᖁᑎᓄᑦ ᓴᓇᕐᕈᑎᓂᒃ, ᑐᓴᒐᒃᓴᓕᕆᔾᔪᑎᓂᒃ ᐊᐅᓚᑦᓯᔾᔪᑎᐅᕙᒃᑐᓂᒃ, ᑐᓴᒐᒃᓴᓕᕆᓂᕐᒥ ᐱᓕᕆᔾᔪᑎᓂᒃ 

ᐊᒻᒪᓗ ᐅᐸᒍᑎᓯᒪᓪᓗᑎᒃ ᖃᓄᐃᓕᐅᖅᐸᓪᓕᐊᔪᓄᑦ ᐊᔾᔨᓕᐅᕆᔾᔪᑎᐅᕙᒃᑦᑐᓄᑦ.  

 

ᐋᑐᕙᐅᑉ ᓄᓇᓕᐅᔪᒥ ᑎᒥᖁᑎᖓᑦ (OCF) ᐃᓚᒋᔭᐅᖃᑕᐅᕗᑦ ᐋᑐᕙᐅᑉ ᓄᓇᓕᐸᐅᔭᖓᓂ ᖁᑦᑎᖕᓂᖅᐸᐅᓪᓗᑎᒃ 

ᑮᓇᐅᔭᖁᑎᒃᓴᖃᖅᑎᑦᓯᔨᐅᕙᒃᑐᓄᑦ ᑲᑐᔾᔨᖃᑎᒌᖑᔪᓄᑦ, ᐱᓕᕆᖃᑎᖃᖅᐸᒃᓱᑎᒃ ᑐᓂᕐᕈᑎᖃᖅᑎᐅᕙᒃᑐᓂᒃ ᐊᒻᒪᓗ 

ᓄᓇᓕᐅᔪᓂᕐᒥᐅᑕᓂᒃ ᓴᖅᑮᓯᒪᓕᕈᑎᒃᓴᓂᒃ ᐱᐅᑦᓯᐊᖅᑐᑎᒍᑦ, ᐱᓕᕆᔾᔪᑎᑎᒍᑦ ᐊᒻᒪᓗ ᑲᔪᓯᑎᑕᐅᔪᓐᓇᖅᓱᑎ 

mailto:kiwalker@rossvideo.com
https://www.youtube.com/watch?v=uioOzxqav6c
https://www.rossvideo.com/yahoo-finance-chooses-ross-video-for-live-streaming-service/
https://www.youtube.com/watch?v=M_txS9ItoNE

www.inuitbroadcasting.ca     

 

ᐊᓯᔾᔩᓯᒪᓕᕈᑎᒃᓴᓂᒃ ᓄᓇᓕᐸᐅᔭᒋᔭᑦᑕ ᐃᓗᐊᓂ ᓯᓚᑖᓂᓗ. ᑖᒃᑯᐊ ᑎᒥᖁᑎᒋᔭᐅᔪᑦ ᐱᕈᖅᑎᑦᑎᓯᒪᓕᕐᒪᑕ 

ᑐᓱᓐᓇᖅᑑᓪᓗᑎᒃ ᐃᓕᑕᕆᔭᐅᓯᒪᓂᖃᕐᓂᕐᒥᒃ ᐱᐅᓪᓚᕆᒃᑎᑐᒍᑦ ᑮᓇᐅᔭᓕᕆᓂᕐᒥ ᐊᐅᓚᑦᓯᔨᐅᕙᓐᓂᕐᒥᓐᓄᑦ, 

ᖁᑦᑎᖕᓂᖅᐹᓂᒃ ᑐᓂᕐᕈᑎᖃᖅᐸᒃᑐᓄᑦ ᐱᓕᕆᐊᖃᖅᑎᐅᕙᓐᓂᕐᒥᓐᓄᑦ, ᐸᕐᓇᐅᑎᑎᒍᑦ ᑮᓇᐅᔭᖁᑎᒃᓴᖃᖅᑎᑦᓯᓯᒪᓕᕈᑎᒃᓴᓂᒃ 

ᓄᐊᑦᓯᕙᓪᓕᐊᕙᓐᓂᕐᓂᒃ ᐊᒻᒪᓗ ᓄᑖᑎᒍᑦ ᐱᓕᕆᓂᖃᖃᑎᖃᓕᖅᐸᓐᓂᕐᒥᓐᓄᑦ ᓄᓇᓕᐸᐅᔭᐅᔪᓗᒃᑖᒥ.   

 

 


